
Lënda:Historia e filmit dhe televiziont 

Ligjërata 2 

 

Fotografia serike 

Nga ligjërata e kaluar do t’ju kujtohet Eadweard Muybridge, i cili bëri të 
arriturën më të madhe në dekadat e fundit të shekullit XIX në drejtim të arritjes 
së “ngjalljes”, siç do të quhej, të fotografisë. 

Fotografitë e tij të vrapimit të kalit, ai do të arrinte t’i demonstronte pas dy 
vjetësh të realizimit (1879) përmes mekanizmit që e quajti zoopraksiskop. Ky 
lloj i veçantë i “lanterna magica1”, projektoi fotografitë me ngjyra, të vizatuara 
me dorë, e të bazuara nga fotografitë e bëra me aparat, që i kishte vendosur në 
anën e jashtme të  një disku qelqi.  

Zoopraksiskopi mund të thuhet se ishte projektori i parë i filmit. Një seri e dytë 
e këtyre disqeve u realizua në vitet 1892-94, që përmbante poashtu animacione 
të tilla, por shumë më komplekse të inspiruara nga fotografitë e bëra dhe që 
ishin me ngjyra. 

Muybridge tërë jetën e tij ia kushtoi këtij projekti të fotografisë serike, por 
megjithatë ai nuk është njeriu që e zbuloi fotografinë lëvizëse. Ai është i pari në 
histori që arriti ta regjistrojë një aksion të pandërprerë të gjallë, por këtë e bëri 
me ndihmën e 12 aparatëve.  

Kjo tregon që derisa të gjitha funksionet e veçanta të këtyre aparaturave 
(veglave) nuk arritën të ndërthuren në një instrument të vetëm nuk ka pasur 
mundësi të ekzistojë edhe filmi lëvizës.  

I pari që me një kamerë të vetme që arriti të bëjë një seri fotografish është 
fiziologu francez ÉtienneJules Marey(1830-1904).  Marey i cili ishte specialist 
për motorikën e kafshëve, në vitin 1882  shpiku “pushkën fotografike” për të 
regjistruar fluturimin e zogjve. Qëllimi ishte që të regjistrohej mënyra e lëvizjes 
së krahëve të zogjve.  

                                                            
1Lanternatmagicaishtenjëmjetithjeshtëpërprojektim, ishpikurnëshekullin XVII. 
Përbëhejnganjëburimdritedhenjëthjerrëszmadhuese.Ishteshumë e 
popullarizuarsiprojektorislajdevetëpalëvizshmenëshekujt XVIII dhe XIX dhe u 
bëkomponentimëirëndësishëmiveglavetëardhshmepërprojektimin e fotografivelëvizëse. 

Instrumenti u quajt pushkë fotografike, apo siç mund të gjindet në literaturë 
edhe si chronophotographe. E veçanta ishte se ky aparat kishte mundësi të 
bënte 12 fotografi (frame) në sekond, dhe që të gjitha fotografitë regjistroheshin 
në të njëjtin vend, në një disk rrotullues qelqi. (foto). 

Një vit më vonë, nga këto disqe të qelqta, Marey kaloi në rolle letre, ide kjo 
qëbazuar në te,më vonë do tërezultojë me futjen e shiritit filmik në 
kinematografi. Por, si shumica e bashkëveprimtarëve të vet, Marey nuk ishte i 
interesuar për kinematografinë si të tillë.  

Ai më shumë ishte i interesuar të studionte lëvizjen se sa të merrej me 
reprodukimin e saj në pano, por puna e tij i ndihmoi inventorët e tjerë.  
Megjithatë, në vitin 1892, kur pa se çështja e reprodukimit filloi të zgjojë 
interesim, u përpoq të konstruktonte një projektor i cili do të përdorte shirit 
filmik nga celuloidi, por nuk ia doli.   

Hapi i ardhshëm ndodh në vitin 1887, në New Jersey të SHBA kur një klerik 
fetar, Hannibal Goodwin, për herë të parë përdori metodën e të bërit 
transparente të shiritit të filmit, nga celuloidi. Idenë e tij e pranoi ndërmarrësi 
amerikan George Eastman, i cili në vitin 1889 themeloi kompaninë Eastman 
Kodak dhe filloi prodhimin masiv të shiritit filmit nga celuloidi, punë kjo që u 
shndërrua në biznes ndërkombëtar. 

As Goodwin dhe as Istman, në fillim nuk ishin të interesuar për fotografitë 
lëvizëse,  por zbulimi i këtij mediumi plastik për reprodukim bashkë me pajisjet 
teknike për të cilat meritorë janë Maubridge dhe Marey, i mundësuan 
laboratorëve Edison në NewJersey, të zbulojnë kinetografin, kamerën e parë 
për regjistrimin e fotografive lëvizëse. 

Ndërkohë, një tjetër francez ishte afër shpikjes së kinemasënë vitin 1888, 
gjashtë vjet para shfaqjes së parë komerciale të fotografisë lëvizëse. Në këtë vit, 
Augustin Le Prince, i cili punonte në Angli, arriti të bënte disa filma të 
shkurtër, të regjistruar me 16 foto/sekond, duke përdorur rollen e filmit të letrës 
nga Kodak. Për t’u projektuar fotografitë kërkohej të shtypeshin në një shirit 
transparent (celuloidi fleksibil mungonte – nuk ishte zbuluar), kështu që Le 
Prince nuk arriti të shpikë një projektor të kënaqshëm. 

Në vitin 1890 derisa po udhëtonte në Francë, ai u zhduk bashkë me valixhen e 
tij në të cilën kishte dokumentacionin për aplikim për patentim, duke krijuar 
kështu një mister qe nuk u zgjidh kurrë. Kamera e tij nuk arriti kurrë të 

shfrytëzohej komercialisht dhe nuk pati pothuajse asnjë ndikim mbi shpikjet e 
mëvonshme të kinemasë. 

Fotografia lëvizëse / Thomas Edison2&William Dikson 

Sikur edhe pararendësit e tij, Thomas Edison nuk ishte i interesuar për 
kinematografinë si të tillë. Ai parasëgjithash dëshironte t’ia bënte edhe një 
pajisje çift, zbulimit të tij shumë të sukesesshëm fonografit, prandaj në këtë 
kuptim në vitin 1889 kërkoi nga asistenti i tij William Dikson, t’i ndihmonte në 
projektin e tij për ndërtimin e një kamere për fotografi lëvizëse.  

Në fakt, Edison po mendonte një ”lloj makine e cila do të vihej në lëvizje me 
para”, e në të cilën fotografitë lëvizëse që do të prodhoheshin nga kinetografi do 
të shërbenin si ilustrim i tingujve që dalin nga fonografi3. (foto 4) 

Ky aspekt i lindjes së kinetografit është i rëndësishëm edhe për një arsye tjetër. 
Kjo tregon se ideja për krijimin e fotografisë lëvizëse nuk ka ekzistuar kurrë si e 
ndarë nga ideja për përshkrimin e zërit. Qëllimi që nga fillimi ishte që filmi të 
fliste, prandaj në njëfarë mënyre filmi pa zë paraqet një shkëputje 
tridhjetëvjeçare nga tendenca e natyrshme e këtij mediumi si pasqyrim i plotë i 
realitetit.  

Diksoni e shpiku kamerën e parë të fotografisë lëvizësesinjëlidhje e 
shkëlqyeshme e parimevedheteknikavetëzbuluaramëherëtngaMaubridge, Marey 
e tëtjerët. Diksonfilloitëeksperimentontenëshiritin e celuloiditnënjëkamerë e 
cilaishte e përafërt me pushkënfotografiketëMarey, kështuqënë fund 
tëvitit1891arrititekinetografi.(foto 3) 

Edison nuk ishte i interesuar për projektim4. Ai gabimisht mendonte se e 
ardhmja e fotografisë lëvizëse do të ishte në shfaqjen individuale të tyre, andaj 

                                                            
2“Genius is one percent inspiration, ninety-nine percent perspiration.”, Thomas Alva Edison (“Gjenialiteti është 
1 përqind inspirim, 99% djersë”) 
3Fonografi – “phonograph”, ose gramafon, u konstruktua nga Edison në vitin 1877, ishte pajisje që 
ndihmonte në regjistrimin e zërit dhe reprodukimin e tij. Përbëhej nga një cilindër rrotullues ose disk 
që mundësonte reprodukimin e zërit. Derisa shpikës të tjerë kishin krijuar mundësinë që zëri të 
rekordohej, Edison me fonografin e tij e krijoi mundësinë që zëri të repordukohej gjithashtu. (foto 4) 

 
4Edisoni, shpikës i sukesshëm i fonografit dhe poçit elektrik, në vitin 1888 vendosi të dizajnojë një makinë e cila 
do të krijonte dhe do të shfaqte fotografitë lëvizëse. Pjesa më e madhe e punës u bë nga asistenti i tij William 
Dikson. Derisa fonografi i Edisonit punonte duke regjistruar zërin në cilindra, çifti (makina e re) tentonte të 
krijonte rreshta fotografish të vogla përreth cilindrave të njejtë, por nuk pati sukses. Në vitin 1889 Edison 
shkon në Paris, për të parë kamerën e Marey, e cila përdorte shirita të filmit.  Kështu Dikson mori me vete disa 

kërkoi nga Diksoni që të konstruktonte një makinë të vogël për shikim të cilën 
tashmë e kishte krijuar vet për nevojat personale në laborator. Fotografitë e para 
të realizuara me kinetograf, publiku arriti t’i shihte përmes zmadhueseve, duke 
shikuar në makinë përmes një vrime ku ishte vendosur zmadhuesi ndërsa brenda 
në kuti rrotullohej shiriti fotografik në një gjatësi 40-50 hapa5, nëpër cilindrat e 
vendosur.  (foto kinetsocope) 

Arritjet e Diksonit ndikuan në historinë e përgjithshme të kinemasë; filmi 35 
mm me katër vrima në frame (fotografi) u shndërrua në normë. Në fillim filmi 
shfaqej me 46 frame/sekondë, shumë më shpejt se mesatarja e shpejtësisë që do 
të adoptohej më vonë për filmat pa zë. 

Edison dhe Dikson, kishin nevojë për filma para se të fillonin shfrytëzimin 
komercial të shpikjes së tyre. Ata ndërtuan një studio të vogël, të cilën e quajtën 
Maria e zezë (Black Maria6), në oborrin e laboratorit të Edisonit në New Jersey 
dhe ishin gati të fillonin prodhimin, në janar të vitit 18937.(foto) 

Filmi zgjaste vetëm 20 sekonda sepse kjo ishte mundësia që Kinetoscopi ta 
përballonte. U krijuan shumë filma, si sportistë duke treguar muskujt, balerina 
duke vallëzuar, pastaj më vonë filluan të prodhohen edhe filma me përmbajtje 
komike.  

Filmi 1- “Newark athlete” (1891) – llogaritet si filmi i parë. Njëri ndër 
eksperiementet e para filmike të Edisonit 

Film 2 – “Carmencita” (1894) – vallëtarja spanjolle Carmencita, llogaritet si 
femra e parë që është filmuar para kamerës filmike 

                                                                                                                                                                                         
shirita filmi të Eastman Kodak dhe filloi të punojë një krijimin e një makine të re. Ai arriti ta krijojë makinën e re 
në vitin 1891 – Kinetografin dhe Kinetoskopin (projektues), të cilat ishin gati të patentoheshin dhe të 
demonstrohej puna e tyre.  Dikson vendosi fletët e shiritit 1 inch të gjëra (rreth 35 mm), i kapi ato anash dhe 
shpoi nga katër vrima në të dyja anët në cdo fotografi ashtu që makina të mund ta tërhiqte filmin nëpërmjet 
kamerës dhe Kinetoskopit.  

 
5Hapi = 30,5 cm 
6Maria e Zezë, u emërtua sipas disa vagonëve transportues që policia i përdorte për transportimin e të 
burgosurve. Kjo studio produksioni i ngjante këtyre mjeteve. Objekti ishte i mbështjellë me letër të zezë. Kulmi 
mund të hapej për të pranuar dritën e diellit derisa xhirohej, ndërsa ishte e vendosur në disa binarë të 
rrumbullakët që mundësonte lëvizjen e tërë objektit, në mënyrë që të mund të ndiqej drita e diellit kah 
lëvizte.(foto 8) 
7 Amy Miller, duke vallëzuar gjatë xhirimit të filmit në studion Black Maria. Prapavija e zezë ishte e zakonshme 
në të gjithë filmat e realizuar në këtë studio, ndërsa figura ndriçohej nga drita e diellit që vinte nga lartë (foto 
10) 

Film 3 – “Sandow the strong man” (1894) – kondiserohet babai i bodybuilding-
ut modern/Eugen Sandow 

Film 4 – puthja e parë për një kamerë filmike / aktorët May Irwin dhe John 
Rice, një film që krijoi trazira. I realizuar në vitin 1896, jo vetëm që ishte një 
ndër shfaqjet e para komerciale, por ishte edhe filmi i parë ku u regjistrua puthja 
para kamerës. 

Pas zbulimit të kinetografit dhe kinetoskopit, dhe pas hapjes së studios së parë 
Black Maria, filluan të hapen edhe sallat e kinetoskopeve, të cilat kishin disa 
aparatura të tilla të vendosura në to. Njerëzit shkonin dhe shikonin filmin duke 
vendosur një monedhë në kinetoskop për aktivizim (foto). Studio e Edisonit, 
Maria e Zezë, filloi të prodhonte filma pa ndërprerë dhe ato ia shiste sallave të 
tilla me kinetoskopë me njëçmim prej 10 – 15 dollarë për kopje. Në këtë studio, 
Dikson nga viti 1893 deri në vitin 1895 ishte producent dhe regjisor e xhirues i 
qindra filmave të shkurtër të cilat kompania e Edisonit i shpërndante për sallat e 
kinetoskopeve. 

Në studion e Edisonit (Edison Company), u realizuan rreth 1200 filma. 

Shikuar në përgjithësi këta filma përmbanin një seri skenash teatrore përmbajtja 
kryesore e të cilave ishte lëvizja. Ndërsa nëse i shikojmë në aspektin 
strukturorë, këta filma janë edhe më të varfër sepse përmbanin një kuadër të 
pandërprerë dhe të parregulluar, thjesht shfaqnin atë që ngjante para objektivit 
të kamerës pa pasur mundësi ta lëviznin atë. Kjo ishte pasojë e kufizimit 
teknologjik që kishin pajisjet me të cilat prodhoheshin këta filma si dhe 
hapësirës së vogël të studios Maria e Zezë. Por, natyrisht ishte edhe pasojë e 
mosdijes se si mund të ndryshonte kjo makineri filmi.  

 

Projektimet: Evropa dhe Amerika / August dhe Louis Lumière 

Prezentimet tashmë të njohura në vitet e 80-ta të shekullit XIX përmes 
zoopraksiksopit të Maubridge në Evropë dhe Amerikë, shtuan interesimin për 
perfeksionimin e projektimeve.  

Kështu u paraqitën edhe dy kërkesa themelore sa i përket konstruktimit të 
projekcionit: 

1)rritja e dimensionit të fotografive ashtu që një numër më i madh i shikuesve të 
mund të shihte projektimin në të njëjtën kohë; 2) mënyra se si të rregullohej 
tërheqja dhe mbështjellja e shiritit filmik në aparaturë, ashtu që të mos dëmtohej 
materiali dhe të mos vërehej ndërprerje. 

Aspekti i parë u realizua shpejt, duke përdorur parimet e laterna magica, ndërsa 
pjesa e dytë kërkoi më shumë mund dhe punë, por megjithatë si pionier i këtij 
sistemi të filmit njihet gjermani Oskar Mester i cili arriti ta realizojë këtë. 

Momentet më të rëndësishme të zhvillimit teknologjik në fushën e projektimit, u 
arritën në vitin 1895, të cilat u realizuan pothuaj njëkohësisht si në shtetet e 
Evropës ashtu edhe në SHBA. Ironia e kësaj periudhe ishte se u prodhuan dhe u 
patentuan aparatura të tilla projektimi nga kompania Magira & Baukusa dhe u 
shitën në mbarë Evropën, të bazuara mbi parimet e Kinetoskopit, duke përfituar 
nga rasti ngaqë në këtë periudhë në Evropë nuk ekzistonte një ligj për mbrojtjen 
e të drejtave të autorit. 

Arritjen më të madhe teknologjike në këtë periudhë e bënë vëllezëritAuguste 
(1862-1954) dhe Louis (1864-1948) Lumière. Ata udhëhiqnin një fabrikë për 
pajisje fotografike në qytetin Lion të Francës. 

Pasi kishin kuptuar mënyrën se si funksiononte makina e Edisonit, dhe duke i 
shfrytëzuar zbulimet e deri atëhershme sidomos në sintezën e fotografive statike 
dhe lëvizjen e tyre me shpejtësi që krijon njëfarë iluzioini të ngjalljes së 
figurave në disa pozicione, vëllezërit Lumière shpikën një aparat të ri që mund 
të shërbente si kamerë, projektor dhe kopjues dhe të cilin e patentuan me emrin 
kinematograf. 

Kinematografi shërbente për xhirimin, kopjimin dhe për projektimin e filmit. 
Filmat e tyre të parë kishin fakturë dokumentare të xhiruar nga pozita statike e 
kamerës. Përmbajtja e atyre filmave ishte përditshmëria: “Dalja e punëtorëve 
nga fabrika”, ”Hyrja e trenit në stacion”, etj. 

Film 1- “Dalja e punëtorëve nga fabrika”, filmi përbëhet nga një skenë e vetme, 
ku shihen punëtorët derisa dalin nga fabrika. Punëtorët janë kryesisht femra, të 
cilat dalin nga një portë e madhe në një ndërtesë në Lyon të Francës. 

Ka tri versione të ndryshme të këtij filmi, ku shihen një sërë ndryshimesh në të, 
p.sh. stili i veshjes, që paraqet sezonat e ndryshme kur është realizuar filmi. 
Gjithashtu i referohen versioneve “me një kalë”, “me dy kuaj” apo “pa kalë”, 

duke iu referuar kalit që paraqitet në versionin e parë dhe pastaj dy kuajve që 
bartin qerren në versionin tjetër. 

Film 2 – Arritja e trenit në stacionin e Ciotat (1895), si edhe filmat e tjerë, një 
shfaqje filmime me një pamje  që paraqet motive nga jeta e përditshme. Ky film 
50 sekondësh ishte realizuar me ndihmën e Cinematographe, (all in one 
camera), që gjithashtu ka shërbyer edhe për projektimin e filmit. 

Filmi ishte përcjellë nga një legjendë urbane që njihet edhe në botën e 
kinematografisë. Fjala është për shfaqjen e parë të këtij filmi në publik, me ç’ 
rast publiku aq shumë ishte i emocionuar dhe i thelluar në shfaqjen, saqë në 
momentin që paraqitet treni duke ardhur në drejtim të tyre ata fillojnë të bërtasin 
dhe të tërhiqen prapa nga frika se mos shkilen nga treni.  

Film 3 - Vëllezërit  Lumière, do të mbahen mend edhe për filmin e parë 
komedi, të realizuar në vitin 1895 (“Kopshtari i lagur”), film ky i cili ishte 
punuar sipas një skenari të paramenduar. 

Vëllezërit  Lumière realizuan një mori filmash dokumentarë dhe këta filma kanë 
rëndësi të madhe për kinematografi, më saktësisht për fillet e kinematogrfisë, 
por një fakt qëndron: shiquesi është i hendikepuar për anën artistike në këta 
filma. 

Kinematografi i vëllezërve Lumière fillon të përdoret edhe për xhirimin e 
shfaqjeve të ndryshme teatrore por nga mungesa e zërimit ato nuk imponohen si 
ndonjë vlerë teatrore e as filmike. Lumière-ët, nuk ishin shumë të interesuar që 
kinematografi i tyre të përdorej për qëllime artistike. Për ta kishte rëndësi të 
veçantë si zbulim dhe si aparat për transmetimin e tabllove dokumentare në 
ekran.   

Duke qenë se kinematografi kishte mundësi shumë më të mira të bartej nga një 
vend në tjetrin, sepse ishte dukshëm më i lehtë (peshonte 16 
lbs/paund/1lbs=0,45kg (7-8kg)), vëllezërit Lumière patën mundësi ta vendosin 
atë edhe në ambiente të hapura, andaj filmat e parë të tyre ishin më 
dokumentues se ata të Edisonit, dhe ata i quajtën actualites. 

Megjithatë, për nga struktura edhe filmat e Edisonit por edhe ata të vëllezërve 
Lumière ishin plotësisht të njëjtë – kamera dhe pika e vështrimit ishin statike 
ndërsa aksioni zhvillohej pandërprerë nga fillimi deri në fund. 

Bileta për filmat e vëllezërve Lumière kushtonte një frangë për shikues, ndërsa 
në ditën e parë të shfaqjes arritën të tubojnë 35 franga. Por, që në muajin e parë 
të punës, shfaqjet me kinematograf sillnin mesatarisht shtatë mijë franga në 
javë, gjë që ndikoi që fotografitë lëvizëse të shndërrohen në një biznes shumë 
profitabil. 

Fakti më i  rëndësishëm i projektimit me kinematograf ishte se kjo periudhë 
shënoi fundin e epokës së eksperimentimit me teknologji, e cila kishte filluar që 
nga viti 1872 me fotografitë serike të Maubridge. Pra, në këtë periudhë u 
krijuan dy makina të cilat shënojnë fillimet e filmit: kinematografi i vëllezërve 
Lumière, ndërsa në Gjermani, pothuaj në të njëjtën kohë Max 
Skladanowskybashkë me të vëllanë e tij më të vjetër Emil Skladanowsky, 
konstruktuan një makinë tjetër –një projektor për shiritin celuloid të filmit, të 
cilin e quajtën Bioskop.(foto) 

Përmes kësaj makine, ata projektonin regjistrimet e tyre që i bënin gjatë 
shfaqjeve publike në Berlin të Gjermanisë. (filmi Kenguri bokser) 

Fill pas kësaj edhe në Angli, në vitin 1896, u krijua një makinë e tillë 
projektuese e cila fillimisht u quajt teatrografe më vonë do të quhej 
animatograf, edhe kjo makinë e bazuar mbi parimet e funksionimit të 
kinematoskopit të Edisonit. Shpikësi i saj ishte Robert William Paul. Prezentimi 
i tij ishte bërë në të njëjtën ditë me kinematografin e vëllezërve Lumiere në 
Londër. (foto) Ky ishte modeli i dytë i përmirësuar i cili u patentua në mars të 
1896, ndërsa shitej për 80 paund. Rreth 100 copa ishin prodhuar dhe shitur. 

 

Kronologji 

• Projektimi i parë publik i vëllezërve Lumiere u bë më 28 dhjetor 1895, në 
bulevardin De Kapisin, në Paris, në një bodrum të Grand Kafe, në praninë 
e dhjetra të pranishmëve të cilët paguan biletat me çmim prej 1 frange për 
të shikuar shfaqjen. (foto 14) 

• Kjo datë merret si ditëlindja zyrtare e filmit si mjet teknik i shprehjes, 
sepse epitetin e artit, filmi do ta marrë vite më vonë. Franca konsiderohet 
si djepi i lindjes së filmit, ndërsa baba i filmit konsiderohet Louis 
Lumiere. 

• Vëllezërit Lumiere arritën që të ndërlidhin njëkohësisht disa elemente: 
kamerën, projektorin dhe laboratorin për zhvillimin e filmit. Falë këtyre 

performancave, ia dolën që brenda ditës të xhirohej filmi dhe në mbrëjme 
të shfaqej.  

• Filmi i parë i vëllezërve Lumiere quhej “Dalja e punëtorëve nga fabrika”. 
• Filmi i dytë quhej “Arritja e trenit në stacionin e Ciotat”, ndërsa në të 

autorët kishin arritur të filmojnë në një plan të gjërë lëvizjen trenit nga 
largësia. 

• Filmi “Kopshtari i lagur”, ishte filmi i parë që u realizua me skenar. 
• Vëllezërit Lumiere një sukes të madh e arritën duke trajnuar një numër të 

madh xhiruesish të cilët sillnin filmime nga vende jashtë shtetit me theks 
të veçantë te autoritetet mbretërore e ministrat, duke iu mundësuar kështu 
opinionit të njihen me jetën e tyre që ishte e pamundur deri në atë kohë. 

• Përmbajtja e filmave realizohej pa lëvizjen e kamerës, prandaj rëndësi e 
veçantë i kushtohej mizanskenës, derisa nuk u arrit të filmohej nga lëvizja 
e anijes në Venedik. 

• Një atraksion i veçantë ishte edhe gjetja e projektimit në anën e kundërt. 
Kështu filmi “Rrëzimi i murit” i cili njëherë rrënohej dhe pastaj ngritej 
sërish ishte një atraksion i rrallë. 

 

Referencat: 

David A. Cook – A history of narrative film 

Kristin Thompso&David Brodwell – Film History, an introduction 

http://www.victorian-cinema.net/machines 


